
ভাষা
				
		
	
				
				    
চকু ৰাখক
				
		
	
				
				    
সম্পাদনা
				
		




				

			

			
				এই পৃষ্ঠাটোৰ বৈধকৰণ হৈছে
 


তুমি মেলি দিয়া হাত দুখনিৰ দৰে


তুমি মেলি দিয়া হাত দুখনিৰ দৰে

এদিন এটা চৰাই উৰি আহিছিল

মোক থপিয়াই নি ওলোমাই থৈছিল

গছ এজোপাৰ ফেৰেঙনিত

আৰু বাট চাই ৰৈছিল মই মৰমৰীয়া হোৱালৈকে

শেষদিনাখন সি মোক খুঁটিয়াই খুঁটিয়াই

ছটিয়াই দিছিল এটা অচিনাকি গ্ৰহৰ বুকুত

মই দূবৰিৰ দৰে গজি উঠিবৰ দিনা

তুমি আকৌ মেলি দিছিলা তোমাৰ হাত দুখনি

দুখনি নৈৰ দৰে বৈ আহিছিল যি

মই মাটিৰ পৰা ক্ৰমশঃ গছজোপাৰ পাতলৈ

প্ৰসাৰিত হৈছিলোঁ

আৰু টোপাটোপে সৰি পৰিছিল

তুমি তিতিছিলা আৰু তিতিছিলোঁ

আৰু অলপ পনীয়া হৈ

ক'ৰবালৈ বৈ গৈ আছিলা...

